
   Ют планета çыннисем патĕнче хăнара

   Сергей Дмитриев | Калав

   Эпир туссемпе юхан шыв хĕрринче уçăлса çӳреттĕмĕр. Унччен те пулмарĕ, тӳперен космос карапĕ вĕçсе анчĕ, пире такамсем ярса тытрĕç те карап çине кĕртсе лартрĕç. Эпир хăрасах кайрăмăр, анчах та вĕсем пире, «Ан хăрăр пирĕнтен, эпир сире тĕнче кăтартса çӳретпĕр», — терĕç.

Мĕнех, курса çӳрер эппин. Пĕлĕтрен çĕр кăн-кăвак курăнать, çапла, ан тĕлĕнĕр, тем тĕрлĕ тĕс те пур, ытларах — кăвакки. Мĕн тĕрлĕ чĕр чун упаленмест-ши тата, мĕн тĕрлĕ кайăк! Çӳлтен кураймастăр тетĕр эсир, куртăмăр, пирĕн пурне те куракан темĕнле бинокльсем пурччĕ, вĕсене куçсем çине тăхăнтартрăмăр та, мĕн пур чĕр чуна куртăмăр.

Унтан эпир ют планета çыннисен çĕр-шывне çитрĕмĕр. Кунта та тем те пур! Вĕçекен машинăсем, тĕрлĕ аппаратсем… Лавккара йăлтах тӳлевсĕр, мĕн çиес килет, çавна илсе çиме пултаратăн. Анчах та ют планета çыннисем хушшинче мăнтăрланса кайнисем çук, пурте яштака та хитре. Вĕсем эрех мĕнне пĕлмеççĕ, наркотик пирки илтмен те. Пĕр-пĕринпе туслă пурăнаççĕ, алăксене питĕрмеççĕ. Ĕçчен халăх пурăнать кунта. Эпир малалла çул тытатпăр. Вĕсене хамăр пата хăнана чĕнтĕмĕр. Тен, вĕсем хăйсем çинчен каласа парсан, çĕр çинчи халăх хăйĕн пурнăç çулне улăштарĕ, эрех-наркотиксем çĕр çинчен çухалĕç. Тен, эпир те пĕр-пĕрне пулăшса, туслă пурăнма пуçлăпăр, юлашки çулсенче çак ырă йăласем çухала пуçларĕç-çке.

  